
Trivnaðarmálaráðið

Almannadeildin 
 



Landsstýrismálanevndin

Erling Jallsgøta  6

Postboks  208

110  Tórshavn

Viðvíkjandi heimildini fyri broyting av sjúkradagpeningahámarkinum eftir § 9 í forsorgarlógini

Landsstýrismálanevndin hevur í skrivi, dagfest 21. juni 2002, sett fyrispurning fram til Páll á Reynatúgvu, landsstýrismann í almannamálum,  nú  kærunevndin í almannamálum hevur tikið avgerð, har hon metir, at Almannastovan ikki hevði nóg greiða heimild til at skerja forsorgarveitingina sum fylgu av nýggju dagpeningalógini.

Á fundi, tann 19. juni 2002, gjørdi landsstýrismálanevndin av at spyrja landsstýrismannin, hvørjar avleiðingar hendan avgerðin fær fyri málsviðgerðina á økinum.

Almannastovan upplýsir, at broytingin fyrst var  sett í verk  frá  frá 01.02.02. tvs. at ongin broyting var gjørd fyri tíðarskeiðið 01.06.01 til 31.01.02. Øll forsorgarmál sum viðførdu eina lækking av veitingini, orsakað av tulkingini av nýggju dagpeningalógini, eru umroknað eftir avgerðini frá kærunevndini í almannamálum. Hetta arbeiðið var liðugt áðrenn summarferiuna. Uml. 150 persónar hava fingið forsorgarveitingina umroknaða, orsakað av avgerðini hjá kærunevndini. Hetta merkir í sjálvum sær ein fíggjarlig avleiðing uppá uml. 1,2 mió. kr. í 2002. Avgerðin hjá kærunevndini hevur tó ongar fíggjarligar meirútreiðslur við sær í mun til fíggjarlógina 2002.  

Forsorgarveitingarnar verða hereftir roknaðar sambært ásetingum frá kærunevndini í almannamálum.

Landsstýrismaðurin skal gera vart við, at hann metir tað ikki vera rætt, at tey sum fáa fyribilshjálp eftir § 9 í forsorgarlógini, undantikin tey sum eru á forsorg vegna arbeiðsloysi, skulu fáa meira útgoldið enn tey, sum eru á dagpengum. Er lóggávan ógreið á hesum øki, sum kærunevndin er komin eftir, so ætlar landsstýrismaðurin at kanna eftir, um broytingar skulu gerast í lóggávuni.

Vinarliga

Páll á Reynatúgvu

landsstýrismaður

                                                                                                                      /   Eyðun Mohr Hansen

